
樹林內有一尾蛇合一隻兔仔，地行路的時，無抵好去相碰著，了後道開始冤家，過一時仔，者發現二個攏是青瞑，道開始會互相疼惜看顧。彼尾蛇著哭講：我自細漢著無父無母，連水底的影嘛看未著，到即馬，我猶毋知影我家己是啥物動物？兔仔嘛用真怨嘆的口氣加應講：我嘛是呢，我嘛毋知影家己是生做啥物款的？

開講一段時間了後，彼尾蛇想著一個方法，著加兔仔講：咱互相摸對方的身軀，加對方講是啥物動物，安呢好否？兔仔真歡喜，大聲喝講：好啊好啊好啊！

蛇道講：我先來，續落伊著加兔仔箍起來，嗯！你有一個真燒熇的身軀，有茸茸的幼毛，耳仔真長真大對，鼻仔復尖尖，有真有力的後腳，猶復有一支尾，尾溜復有真媠的毛球。彼尾蛇真歡喜大聲講：你是一隻真古錐的兔仔！

兔仔知影家己的身世，道成歡喜講：換我啊換我啊，道雀雀踔跳去蛇的身軀邊，用鼻仔加鼻加匼，嗯？哇！你是一個冷血的動物，面皮合身軀的皮攏真厚，猶復黏黏，外殼匼著會飫，有長長會當四界趡身軀，但是竟然無肩胛頭……哇！哭枵，頭細細粒仔無啥物頭腦，嘴竟然是規身軀上大的部位，阿娘喂！嘴內底更有毒牙，夭壽喔！嘴舌更有開岔！兔仔驚一踔雄雄跳走，恁娘咧！你竟然是一個立法委員。
